
Q& prej zgjedhjeve parlamentare té vitit 2020,
jeta politike né Malin e Zi nuk éshté mé
eksluzivitet i ndarjeve tradicionale mes bllogeve
malazeze e serbe, pér shkak té suksesit t&
aktoréve té rinj politiké, nga njéra ané, dhe
fenomeneve gérryese té tranzicionit, nga ana
tjetér, pér té cilat, gishti drejtohet ndaj aktoréve
jetégjaté e dominues té skenés politike.

17 viet pas shpalljes sé pavarésisé,
mosmarréveshjet politike gé dominohen nga
céshtjet identitare ishin pjesé e fushatés
presidenciale. A e ndjejné gytetarét veten se

i pérkasin kombit malazez apo serb? Cfaré
gjuhe flasin ato? Cila prej kishave ajo
ortodokse serbe apo malazeze e ushtron
pushtetin shpirtéror né Mal té Zi?

Epoka post-Djukanovi¢, né té cilén po hyn
Mali i Zi ka njé té panjohur t& madhe gé
lidhet me veté zotimin e Presidentit t&
porsazgjedhur, pér té pajtuar rrugén
europiane me ndértimin e marrédhénieve
mé té ngushta me Serbiné. E panjohur gé
ka lidhje edhe me interesin strategjik té
Shqipérisé dhe shqgiptaréve pér
gendrueshmériné e kursit euroatlantik té
rajonit dhe forcimin e aleancave qé
frenojné hegjemoning serbe né rajon.

Ky publikim éshté pjesé e bashképunimit me Adriatic Security Forum




Me njé popullsi prej pak mé shumé se gjashtéqgind mijé
banoré, Mali i Zi luan njé rol vendimtar né ruajtien e
ekuilibrave né Ballkanin Peréndimor dhe éshté njé faktor
kyc né sigurimin e kontrollit té ploté té bregut té Adriatikut
nga NATO. Anétarésimi i vendit né NATO né vitin 2017
pérforcoi siguriné dhe stabilitetin e rajonit, dhe né té
njéjtén kohé u déshmoi vendeve té tjera té Ballkanit
Peréndimor se dera e NATO-s mbetet e hapur pér ta. Por
pértej késaj, anétarésimi né NATO sinjalizoi gjithashtu se
Mali i Zi éshté i gatshém dhe né gjendje té zbatojé reformat
e nevojshme gé do té conin né anétarésimin né Bashkimin
Europian.

Qé prej zgjedhjeve parlamentare té vitit 2020, jeta politike
né Malin e Zi nuk éshté mé eksluzivitet i ndarjeve
tradicionale mes bllogeve malazeze e serbe, pér shkak té
suksesit té aktoréve té rinj politiké, nga njéra ané, dhe
fenomeneve gérryese té tranzicionit, nga ana tjetér, pér té
cilat, gishti drejtohet ndaj aktoréve jetégjaté e dominues té
skenés politike. Né konfigurimin e ri politik, interesant
éshté fakti se pakicat jané vendosur né njé pozité mé
pércaktuese e njékohésisht pragmatiste, né kérkim té
aleancave té ndryshme.

Gjithashtu, influenca e Kishés Ortodokse Serbe éshté béré
mé e dukshme né skenén politike. Marrédhéniet me Kishén
Ortodokse Serbe e kané ndaré prej kohésh Malin e Zi né dy
grupe: njéri gé kérkon lidhje t& ngushta midis shtetit dhe
kishés, dhe tjetri g8 mbron nevojén e njé distancé té
métejshme, bazuar né pretendimin se kisha mishéron njé
ndikim té vazhdueshém serb. Verén e kaluar, geveria e
drejtuar nga Dritan Abazovi¢ nénshkroi njé marréveshje té
diskutueshme pronésie me Kishén Ortodokse Serbe, e cila
nuk e pranon plotésisht pavarésiné e Malit té Zi nga Serbia
dhe autogefaliné e Kishés Ortodokse Malazeze, duke
shkaktuar njé periudhé té zgjatur tensionesh etnike dhe
pagéndrueshméri politike.

Megjithése né pararojé té vendeve té rajonit né procesin e
anétarésimit né BE, paradoksalisht Mali i Zi vijon pér njé
periudhé kohe i mbérthyer nga paraliza politike dhe
institucionale.Objektivi i dikurshém i anétarésimit né BE

brenda vitit 2025, pérmendur edhe né strategjiné e
dikurshme té  zgjerimit, duket i  paarritshém.

Zgjedhjet presidenciale né Malin e Zi u parapriné nga
zhvillimet e mésipérme politike. Sikurse pritej, pér shkak té
aleancave té formésuara, ato pérfunduan me humbjen e
Milo Djukanovi¢ dhe fitoren e Jakov Milatovi¢. Né prag té
zgjedhjeve, Presidenti i Malit t& Zi shpérndau Parlamentin,
pasi skadoi detyrimi ligjor pér formimin e geverisé. Késhtu,
zgjedhjet presidenciale do té pasohen nga zgjedhjet e
parakohshme parlamentare, té cilat do t& mbahen mé 11
gershor. Deri né konstitumin e institucioneve té reja, Mali i
Zi do té vijojg té “lundrojé¢ né ujéra té turbullta”.

Zgjedhjet presidenciale morén mé tepér réndési se ato té
méparshmet. Arsyeja éshté e thjeshté. Pas zgjedhjeve
parlamentare dhe ndryshimit t& geverisé né vitin 2020,
Mali i Zi u gjend pérballé sfidave té shumta té imponuara
nga pércarjet né baza kombétare, fetare dhe identitare.
Sado @& né pérballien presidenciale kandidatét u
pérgendruan tek tezat gé flisnin pér integrimin europian,
prosperitetin ekonomik dhe zvogélimin e ndasive, ishin po
ata, gé né fakt morén pjesé aktivisht né krijimin e ndasive
té tilla, dhe né véshtirésiné e paparé né té cilén gjenden
financat publike malazeze. Prandaj ishte e pritshme qé ata
té akuzonin njéri-tjetrin pér déshtime né fushatén
parazgjedhore.

Megjithaté, réndésia e zgjedhjeve presidenciale géndron
para sé gjithash né lidhjen logjike me pritmérité e
zgjedhjeve parlamentare. Né& ké&té drejtim, Presidenti i
zgjedhur Jakov Milatovi¢ pritet té forcojé edhe pozitat e
partisé sé re “Europa Tani”, nénkryetar i sé cilés éshté, né
zgjedhjet e parlamentare té gershorit. Duke i dhéné jeté,
né kété ményré, ndryshimit té skenés politike né Mal té Zi,
pas tri dekadash.

Duhet theksuar se, 17 vjet pas shpalljes sé& pavarésisé,
mosmarréveshjet politike gé& dominohen nga c¢éshtjet
identitare ishin pjesé e fushatés presidenciale. A e ndjejné
qytetarét veten se i pérkasin kombit malazez apo serb?
Cfaré gjuhe flasin ato? Cila prej kishave ajo ortodokse



serbe apo malazeze e ushtron pushtetin shpirtéror né Mal
té Zi? Kéto pyetje duket se pércaktojné realitetin politik
aktualisht né Mal té Zi.

Eshté fakt i pamohueshém se shképutja e buté nga
bashkéjetesa né njé Federaté me Serbing, anétarésimi né
NATO, pérparimi né procesin e anétarésimit né BE,
sikundér ndértimi i marrédhénieve té mira fqginjésore lidhen
pashmangshmérisht me Milo Djukanovi¢ dhe Partiné
Demokratike té Socialistéve. Kjo éshté arsyeja se pérse ai
éshté konsideruar si aleat i natyrshém i Shqipérisé, cka
&shté reflektuar né kultivimin e marrédhénieve té mira mes
dy vendeve me interesa té pérbashkéta né Adriatik, pjesé e
familjes euroatlantike, dhe njékohésisht né pérmirésimin e
té drejtave té pakicés kombétare shgiptare né Mal té Zi dhe
asaj malazeze né Shqipéri.

Rruga nga pavarésia drejt ankorimit né rriedhat
euro-atlantike nuk ka gené e lehté pér Malin e Zi, i cili i
mbijetoi tentativave destabilizuese té Rusisé, dhe politikés
obstruksioniste té Serbisé, e cila me shképutjen e Malit té
Zi nga Federata, humbi pérfundimisht daljen né Adriatik.
Roli i shqiptaréve gjaté kétij rrugétimi té Malit té Zi ka gené
pércaktues.

Véshtruar né kété kontekst, fushata zgjedhore e
Djukanovi¢ u pérgendrua pikérisht te ky rrugétim, i cili nése
do té ndérpritej, do ta fuste vendin né njé spirale
pagéndrueshmeérie, sipas tij.

Ndérkohé, Presidenti i zgjedhur Jakov Milatovi¢, si
pérfagésues i njé brezi té ri, t& mbéshtetur fugimisht nga
Kisha Ortodokse Serbe, gjaté fushatés kundérshtoi ndarjen
midis malazezéve nga njéra ané, dhe serbéve nga ana
tjetér, duke u zotuar té pajtojé rrugén europiane té Malit té
Zi me vendosjen e marrédhénieve mé té ngushta me
Serbiné. Duke u pérpjekur pér t'i géndruar larg céshtjeve
identitare gé kané dominuar prej kohésh vendin, Milatovi¢
né programin e tij i méshoi zhvillimit ekonomik té vendit,
shogéruar me mesazhe té forta kundér korrupsionit.

Gjaté ushtrimit té detyrés sé ministrit, Milatovi¢ ishte njé
prej arkitektéve té njé skeme gé rriti pjesérisht pagat duke
i hequr kontributet né kujdesin shéndetésor gjaté kohés sé
pandemisé. Megjithése ka kritika té shumta pér
gendrushmériné e késaj nisme, ajo pati rezultate té
menjéhershme, duke kontribuar né mé shumé se
dyfishimin e pagés minimale mujore, nga 250 euro né 450
euro, dhe duke rritur pagén mesatare, nga 530 euro né
670 euro.

Largimi nga skena politike i Milo Djukanovi¢, sikurse ka

paralajméruar veté ai, pas zgjedhjeve parlamentare té
gershorit, shénon fundin e njé epoké pér Malin e Zi, e cila
lidhet me pavarésiné dhe forcimin e identitetit kombétar,
anétarésimin né NATO, rrugétimin drejt BE-s€, ndértimin e
marrédhénieve té mira e té ekuilibruara me fqinjét,
pérfundimin e procesit zgjedhor brenda njé kohe té
shpejté dhe pranimin e rotacionit t& pushtetit, cka jané
karakteristika té njé shogérie té liré.

Nuk duhet té& harrojmé se Djukanovi¢ u bé njé barrikadé
pérkundrejt nacionalizmit serb dhe té ashtuquajturés
"boté serbe”, duke kundérshtuar né momente
pércaktuese udhéheqésit serb, nga Miloshevigi tek Vugic.
Nén drejtimin e Djukanovi¢, Mali i Zi njohu pavarésiné e
Kosovés mé 2008-én, dhe kundérshtoi pérmes njé
artikulimi t& qarté tezat e inspiruara nga Serbia pér
dominim né rajon dhe ndryshimin e kufijve. Né vitin 1999,
né dallim nga Magedonia e Ljub¢o Georgievskit, Mali i Zi
nén drejtimin e Djukanovi¢ nuk nguroi té béhej strehé e
refugjatéve nga Kosova.

Théné kéto, éshté fakt i pamohueshém gjithashtu se
géndrimi i gjaté né pushtet dhe dominimi i skenés politike
nga Djukanovi¢, éshté shogéruar me fenomene gérryese
gé kané lidhje me sundimin e sé drejtés, nivelin e larté té
korrupsionit, nepotizmit, klientelizmit dhe influencés sé
krimit t& organizuar né jetén politike dhe ekonomike.
Epoka post-Djukanovi¢, né té cilén po hyn Mali i Zi ka njé
té panjohur té madhe qé lidhet me veté zotimin e
Presidentit té porsazgjedhur, pér té pajtuar rrugén
europiane me ndértimin e marrédhénieve mé té ngushta
me Serbiné. E panjohur gé ka lidhje edhe me interesin
strategjik  té  Shqipérise  dhe  shqiptaréve  pér
gendrueshmériné e kursit euroatlantik té rajonit dhe
forcimin e aleancave qgé frenojné hegjemoniné serbe né
rajon.

A éshté realiste té mendohet gé Mali i Zi né njé périudhé
afat-shkurtér do té béhet anétari i 28-té i BE-sé? Nése, para
sé gjithash, dinamika brenda BE-sé nuk ndryshon, asnjé
vend né rajon nuk do té arrijé njé nivel t&é miré pregatitjeje
pér anétarésim pér shumé vite. Vlerésimet vjetore té
Komisionit Europian tregojné se procesi aktual i
anétarésimit nuk nxit e frymézon reforma té genésishme.
Fokusi né bazat e sundimit té sé drejtés, i paragitur pér
arsye té mira shumé vite mé paré nga veté BE-ja si pjesé e
strategjisé sé zgjerimit, nuk po jep rezulatet e pritshme. Kjo
éshté shgetésuese. Pér t'u bashkuar me BE-né dhe vendet
e saj té tregut té pérbashkét kérkohet njé nivel i larté i
pérmbushjes sé standardeve. Vetém pérmes sundimit té sé
drejtés sigurohen té drejtat e individéve dhe té



sipérmarrjes.

Kjo do té thoté se nuk ka rrugé té shkurtér e ag mé pak
propogandistike rreth pérmbushjes sé kétyre kritereve.
Edhe né kushtet e njé dinamike té re pér procesin e
zgjerimit, shtetet anétare do té insistojné qé BE-ja t& mbrojé
integritetin e tregut té saj dhe sundimin e sé drejtés. Pa
bindjen né kryeqytetet e BE-sé se ka pregatitje t& miré né
vendet gé synojné té anétarésohen, nga siguria ushgimore
te standardet e produkteve, nga administrimi i mbetjeve
toksike te funksionimi i gjygésorit, Mali i Zi dhe asnjé vend i
rajonit nuk do té mund té anétarésohet né njé periudhe
afatshkurtér. Por, vendosméria e Malit té Zi pér té ecur né
drejtim té pérmbushjes sé standardeve té anétarésimit né
BE, pa e kthyer kokén mbrapa, do té sillte njé ndryshim loje
né rajon.

Sa éshté i mundur ndryshimi i lojés né kushtet kur
Presidenti i porsazgjedhur i Malit té Zi éshté zotuar pér té
thelluar marrédheniet me Serbiné? Né té vérteté, Serbia pér
asnjé moment nuk e ka ndérpreré presionin ndaj Malit té Zi
dhe fginjéve. Té gjitha algortimet e sigurisé né rajon e kané
zanafillén né géndrimin agresiv té Serbisé ndaj fginjéve
jostabél dhe té vegjél.

Megjithése formalisht njé vend gé aspiron anétarésimin né
BE, Serbia ka béré hapa mbrapa pér sa i pérket linjézimit té
saj me politikén e jashtme dhe té sigurisé té BE-sé.
Revizionimi i historisé pér rolin e saj né luftérat e ish
Jugosllavisé, e deri tek ndérhyrja parandaluese e NATO-s
ndaj spastrimit etnik té forcave serbe né Kosové, e ka
vendosur até né njé pozicion té& ndryshém nga shumica e
vendeve té rajonit.

Ndérkohé, sigurimi i aksesit né Adriatik pérbén interes
strategjik pér Serbiné. Pranimi i Malit t& Zi né BE do té sillte
njé ndryshim té dinamikave né rajon dhe njékohésisht do té
pérbénte njé humbje ekonomike dhe gjeostrategjike pér
Serbiné. Ndaj éshté e véshtiré té& parashikohet se si
Presidenti i porsazgjedhur do t'i harmonizojé kéto dy
prioritete g& pér momentin ngjajné me dy drejtéza gé nuk
priten. E ardhmja do té tregojé nése Mali i Zi pérmes
reformave europianizuese do té ndryshojé dinamikat né
rajon, apo do té zgjedh interesat mendjengushta dhe
aleancat okulte, duke iu nénshtruar Serbisé. Kjo dilemé do
té marré pérgjigje sé shpejti.

Serbia pér asnj¢ moment nuk e ka
ndérpreré presionin ndaj Malit té Zi dhe
fqginjéve. Té gjitha algortimet e sigurisé
né rajon e kané zanafillen né géndrimin
agresiv té Serbisé ndaj fqginjéve jostabél
dhe té vegjél. Ndérkohé, sigurimi i
aksesit né Adriatik pérbén interes
strategjik pér Serbiné.Pranimi i Malit té

Zi né BE do té sillte nj¢ ndryshim té
dinamikave né rajon dhe njékohésisht
do té pérbénte njé humbje ekonomike
dhe gjeostrategjike pér Serbiné. Ndaj
éshté e véshtiré té parashikohet se si
Presidenti i porsazgjedhur do ti
harmonizojé kéto dy prioritete gé pér
momentin ngjajné me dy drejtéza qé

nuk priten. E ardhmja do té tregojé
nése Mali i Zi pérmes reformave
europianizuese  do té  ndryshojé
dinamikat né rajon, apo do té zgjedh
interesat mendjengushta dhe aleancat
okulte, duke iu nénshtruar Serbisé. Kjo
dilemé do té marré pérgjigje sé shpejti.

